
 25 अप्रैल, 2012 को उत्तर के लिए

बिना किसी सूचना के सेना की टुकड़ी का संचलन 

*294.
श्रीमती गुन्डु सुधारानीः

क्या रक्षा मंत्री यह बता​​​ने की कृपा करेंगे किः
(क)
 क्या यह सच है कि इस वर्ष 16-17 जनवरी को सेना की टुकड़ी ने बिना किसी सूचना के ’रायसीना हिल्स’ की ओर संचलन किया था;
(ख)
 यदि हां, तो तत्संबंधी ब्यौरा क्या है;
(ग)
 क्या किसी केन्द्रीय आसूचना एजेंसी अथवा एजेंसियों ने सरकार को इस संबंध में रिपोर्ट दी है; 

(घ)
यदि हां, तो उन एजेंसियों का ब्यौरा क्या है और उस रिपोर्ट पर सरकार ने क्या कार्यवाही की है;
(ङ)
क्या इस प्रकार की कोई घटना कभी पहले भी हुई है; और
(च)
यदि हां, तो तत्संबंधी ब्यौरा क्या है ?





        उत्तर




   रक्षा मंत्री ( श्री  ए. के. अ​​​​न्टनी )
(क) से (च)
एक विवरण-पत्र सभा पटल पर रखा जाता है।
बिना किसी सूचना के सेना की टुकड़ी का संचलन के बारे में राज्य सभा में 25 अप्रैल, 2012 को उत्तर दिए जा​ने के लिए तारांकित प्रश्​न संख्या 294 के भाग (क) से (च) के उत्तर में उल्लिखित विवरण-पत्र।

सेना आंतरिक एवं बाह्य खतरों से निपटने के लिए उच्च स्तर की तैयारी बनाए रखती है। इस संक्रियात्मक तैयारी को बनाए रखने के लिए प्रशिक्षण मुख्य धुरी होती है। सेनाओं की एक स्थान से दूसरे स्थान पर तैनाती प्रशिक्षण का एक महत्वपूर्ण हिस्सा होता है और इसे कार्य निष्पादन का मुख्य पैमाना माना जाता है। विभिन्न स्थापनाओं/यूनिटों द्वारा इन्हें रोजमर्रा के तौर पर किया जाता है। कोर अथवा संपूर्ण डिवीजन के स्तर पर अभ्यासों के बारे में सेना मुख्यालय को सूचित किया जाता है और सीमाओं के निकट किए जाने वाले अभ्यासों के बारे में मौजूदा समझौतों के अनुसार संबंधित एजेंसियों/पड़ोसी देशों को सूचित किया जाता है। 


16 जनवरी, 2012 को 50(आई) पैरा बिग्रेड की एक यूनिट/उप यूनिट ने प्रचालनात्मक कारणों की वजह से आगरा हवाई क्षेत्र के "कोहरे वाली स्थिति/उपयोग में न लाए जाने वाली स्थिति" के दौरान आगरा की बजाए किसी अन्य हवाई क्षेत्र से माउंटिग का अभ्यास करने हेतु रवाना हुई। ये मामले 50(आई) पैरा बिग्रेड की योजनाओं की परिष्करण प्रक्रिया के बारे में विभिन्न विचार-विमर्शों के दौरान सामने आए। यह इकाई 17 जनवरी, 2012 को गुडगांव में एक यूनिट की अवस्थिति में आ गई। संचलन अभ्यास 50(आई) पैरा बिग्रेड के तत्वावधान में किया गया था।

33 कवचित डिवीजन को सैनिकों के साथ अपना अभ्यास मार्च-अप्रैल, 2012 माह में करना था। इस अभ्यास की एक पूर्वगामी प्रक्रिया के रूप में, फार्मेशिन कमांडर द्वारा एक मैकेनाईज्ड इन्फैंट्री बटालियन को 16/17 जनवरी, 2012 को रात बहादुरगढ़ की तरफ के धुंधलके, उसकी लोडिंग, संचलन एवं एक ठिकाना ढूढंने की कार्रवाई करने हेतु रवाना किया गया। बटालियन 17 जनवरी, 2012 की सुबह बहादुरगढ़ के जनरल क्षेत्र में पहुंची और मानक प्रचालनात्मक प्रक्रिया के अनुसार बटालियन के विसर्जन हेतु  आवश्यक ठिकाने पर कब्जा करने हेतु आगे बढ़ी। दोनों सैन्य टुकड़िया अपना संचलन ड्रिल पूरा करने के बाद वापिस लौट गई। सैन्य दल के इस संचलन के संबंध में 16/17 जनवरी को खुफिया एजेंसियों से रक्षा मंत्रालय को कोई रिपोर्ट प्राप्त नहीं हुई।

यह सैन्य संचलन पूरी तरह प्रशिक्षण प्रयोजनों के लिए था जिसका उद्देश्य प्रतिकूल मौसमी परिस्थितियों के बावजूद संचलन ड्रिल में सुधार लाना और सेना की संक्रियात्मक तैयारियों को सुनिश्चित करना था।
*****
